
ELIKAGAI BERRIAK IZANGO LIRATEKE? 

“Novel food edo “elikagai berriak” dira 
elikagai edo osagai hauek (258/97 Araudia): 

 1997ko maiatzaren 15a baino lehen 
Europar Batasuneko gizakien elikaduran 
euren kopuru aipagarriak erabiltzen ez 
zirenean eta/edo 

 Kategoria hauetakoren batean sailka 
daitezkeenean: 

• Lehenengo mailako egitura 
molekularra edo nahita eraldatutakoa 
duten elikagaiak edo elikagai-
osagaiak; 

• Mikroorganismoz, zizaz edo algez 
(edo horietatik eratorritakoez) 
osatutako elikagai edo elikagai-
osagaiak; 

• Landarez osatutako elikagai edo 
elikagai-osagaiak, landareak edo 
elikagaiak eurak oinarri gisa hartuta 
isolatutakoak, eta animaliengandik 
lortutako osagaiak, biderketa- edo 
hautatze-jarduera tradizionalen bidez 
lortutako elikagai edo elikagai-
osagaiak izan ezik, euren elikadura-
erabileraren historiala segurua 
denean; 

• Elikadura-balioa, metabolismoa edo 
edukia funtsean gogaikarria zelako, 
ekoizpen-metodo ez-ohikoren bat 
ezarrita, nabarmen aldatu ziren 
elikagai edo elikagai-osagaiak. 

Elikagai berrien katalogo mugatuarekin bat 
(Europako Batzordeko adituen taldeak egin 
du), Lavandula officinalis eta Urtica landare-
espezieetako loreek bakarrik dute kontsumo 
nabarmeneko historiala, EBn, 1997ko 
maiatzaren 14a baino lehen; beraz, horiek ez 
dira “elikagai berri”-tzat jotzen. 

Elikagai edo elikagai-osagai gisa erabiltzen 
den beste edozein lore Elikagai eta elikagai-
osagai berriei buruzko 258/97 Araudiaren (EE) 
menpe egongo da. 

 

Ekoizleari, inportatzaileari edo EBko 
merkatuan produktua merkaturatzeaz 
arduratzen den edonori dagokio agintari 
eskudunei beharrezko informazioa ematea, 
justifikatze aldera produktua ez dagoela 258/97 
Araudiaren (EE) ezarpen-esparruaren baitan. 
Izan ere, operatzaile ekonomikoa da elikagaien 
segurtasunaren esparruan indarrean dagoen 
legeria betearaztearen arduradun nagusia. 

ELIKAGAI BERRIEN KATALOGOA 

Estatu kideek eta Batzordeko kideek elkarrekin 
trukatutako informazioa jasotzen duen zerrenda 
da, ezagutze aldera produktu bat (lore 
jangarriak, esate baterako) Elikagai berriei 
buruzko araudiaren ezarpen-esparruaren baitan 
dagoen - Elikagai berrien katalogoa. 

Estatu kide batzuetan produktu hori elikagai edo 
elikagai-osagai gisa merkaturatzea mugatuta 
egon daiteke legeria zehatzaren bidez. 

Zenbait kasutan, katalogoak estatu kideetan 
elikagai-osagai gisa edo elikadura-osagarrietan 
bakarrik elikagai gisa izan duen erabileraren 
historiari buruzko informazioa dago (landareak 
produktu horiek ekoizteko erabil daitezke).  

Elikadura-osagarriak Europako Parlamentuaren 

Lore jangarriak hainbat mendez erabili izan dira sukaldaritza-artean: kuzinatzeko erabiltzearena 
ez da kontu berria. Loreak errezeta bateko funtsezko osagaiak izan daitezke, elikagai bat 
ontzeko erabili daitezke, edo, besterik gabe, apaingarri gisa balia daitezke. 

Ezagunenak honako hauek dira: krisantemoa, lilia, izpilikua, menda-belarra, kaputxinoa, 
pentsamendua, arrosa, tulipa eta bioleta. Hainbat landare eta fruta-arbolen loreak ere erabiltzen 
dira sukaldaritzan. 

 

  

http://eur-lex.europa.eu/LexUriServ/LexUriServ.do?uri=OJ:L:1997:043:0001:0006:ES:PDF�
http://ec.europa.eu/food/food/biotechnology/novelfood/nfnetweb/mod_search/index.cfm?seqfce=&verify=&action=mod_search.details&fldProdNam=ROSES�

eta Batzordearen 2002/46/EE Zuzentarauaren 
menpe daude. Zuzentarau hori elikadura-
osagarrien esparruan estatu kideen legeriak 
hurbiltzeari buruzkoa da. Elikagaiak eta/edo 
elikagai-osagarriak elikadura-osagarrietan 
bakarrik erabili badira, beste elikagai 
batzuetako erabilera berriek Elikagai berrien 
araudiaren baimena behar dute. 

RESIDUOS PRODUKTU FITOSANITARIOEN 
HONDAKINAK 

Europako araudiak pestizida-hondakinen 
gehienezko kopuruak ezartzen ditu lore 
jangarrietarako, espezierik zehaztu gabe 
(396/2005 Araudia eta 600/2010 Araudia). 
Honako lore hauetan, aldiz, espezieak 
zehazten dira: kamamila, hibisko-loreak, 
arrosa-petaloak, jasmin-loreak eta ezkia. 

 

Euren toxikotasuna dela eta saltzea 
debekatuta edo mugatuta dagoen medikuntza-
erabilerarako landareen zerrenda bat dago 
(SC/190/2004 Agindua). 

KALITATE IRIZPIDEAK 

Loreak merkaturatzeko hainbat modu dago: 
fresko, lehor, konfitaturik edo ontziratutako 
entsaladetako osagai gisa. 

Lore jangarriei buruzko araudi zehatzik ez 
egoteak derrigor dakar baratzezaintza jangarri 
orokorra eta ekoizpen ekologikoa araupetzen 
dituen araudira jotzea. 

Loreen hanpadura, aroma eta kolorea 
bezalako parametroak dira kalitate-
adierazleetako hiru. Hazte-tekniken, biltze-
garaien eta uzta ondoko manipulazioaren 
araberakoak dira. Kontsumitu arte egoera 
onean mantentzea funtsezkoa ez ezik, 
erronka ere bada ekoizleentzat. Horretarako, 
plastiko tinkoko ontzi txikiak erabiltzen dira, 
manipulazio-prozesu guztietatik babesten 
dituztenak, biltzen direnetik 
kontsumitzailearengana iristen diren arte. 4º C-
ko tenperaturetan zazpi egunez irauten dute. 

Lore jangarriak fresko biltzen dira, egunez, 
loraldiaren gailurrean. Loreen freskotasuna 
mantentzeko, jaso eta berehala hoztu behar 
dira. Intsektu- eta gaixotasun-arazorik gabeko 
loreak besterik ez dira hautatu behar. 

KONTSUMO SEGURUA LORTZEKO 
ARGIBIDEAK: 

Loreen eskaintza zabala bada ere, guztietan 
hartu behar dira kontuan gutxienezko zenbait 
argibide, intoxikazioak saihesteko. 
Horretarako garrantzitsua da: 

 Toxikoak baztertzea: udazkeneko 
azafraia, azalea, huntz ingelesa, 
tabako-lorea, glizina, kuku-praka, 
irisa, marmaratila, aconituma, 
heriotzorria, zalke gozoa, nartzisoa, 
lirioak, hortentsiak, txilintxak, etab. 

 Loreak loradendan ez erostea edo 
parke zein lorategi ezezagunetan 
hartzea. Substantzia toxikoak izan 
ahal dituzte. Aukera onena da lore 
jangarrietan espezializatutako 
dendetan erostea. 

 Ur freskoarekin garbitzea, igurtzi 
gabe, petaloak ez hondatzeko. 

 Garbitu ondoren, kontuz xukatzea eta 
sukaldeko paperarekin lehortzea. 

 Lore gehienetako zurtoin, sepalo, 
pistilo eta lorezilak baztertu egiten 
dira erabili aurretik, zapore mikatza 
baitute. 

 Lore askotan (arrosa, izpilikua, 
tulipana, ilen kultibatua eta 
krisantemoa barne) petaloak besterik 
ez dira jangarriak. Petaloen oinarria 
zuria bada, zati hori kendu egin behar 
da, zapore mikatza izan baitezake. 

 Hozkailuan kontserbatzea. Batzuek 
astebete ere irauten dute". 

 Loreen polenak alergiak eragin 
ditzake pertsona batzuengan. 

 

 
Loreen eskaintza zabala bada ere, 
guztietan hartu behar dira kontuan 

gutxienezko zenbait argibide, 
intoxikazioak saihesteko. 

 

http://eur-lex.europa.eu/LexUriServ/LexUriServ.do?uri=OJ:L:2002:183:0051:0057:ES:PDF�
http://eur-lex.europa.eu/LexUriServ/LexUriServ.do?uri=CONSLEG:2005R0396:20120101:ES:PDF�
http://eur-lex.europa.eu/LexUriServ/LexUriServ.do?uri=OJ:L:2010:174:0018:0039:ES:PDF�
http://www.boe.es/boe/dias/2004/02/06/pdfs/A05061-05065.pdfn�

ONDORIOAK 
• Ez dago lore jangarriak eta ez jangarriak bereizten dituen inolako nazioarteko 

erakunderen (FAO, OME, FDA, EFSA edo Codexa) zerrendarik. 

• Loreak Elikagai eta elikagai-osagai berriei buruzko 258/97 zenbakiko Araudiaren (EE) 
menpe egongo dira, 1997ko maiatzaren 14a baino lehenago EBn euren kopuru 
nabarmenak kontsumitzen ez baziren. 

• Europako araudiak pestiziden hondakinen gehienezko edukiak ezartzen ditu lore 
jangarrietarako, espezierik zehaztu gabe. 

• Gutxieneko segurtasun-aholkuei jarraitu behar zaie, loreak kontsumitzean intoxikazioak 
saihesteko; izan ere, lore batzuk jangarriak dira, eta beste batzuk toxikoak. 

 

  ESTEKA INTERESGARRIAK 

• Baimendutako eta baztertutako elikagai berriak - AESAN 

• Pestizidei buruzko datu basea - EUROPA 

• Lore jangarriak - ACSA 

• Ecocrop datu basea - FAO 

• Lore jangarrien zerrenda – KOLORADOKO UNIBERTSITATEA 

• Lore jangarrien zerrenda- KENTUCKYKO UNIBERTSITATEA 

• Berezi@ elikagai osagaiak - ELIKA 

• Wiki-elika: elikagai osagarria 

 

http://www.aesan.mspsi.es/AESAN/web/cadena_alimentaria/detalle/alimentos_autorizados_denegados.shtml�
http://ec.europa.eu/sanco_pesticides/public/index.cfm?event=homepage&CFID=40918&CFTOKEN=73f521f73d63e8a5-D19493D4-C9FD-823D-7FA226871B766F30&jsessionid=2405a611935d7c73692dTR�
http://www.gencat.cat/salut/acsa/html/es/dir1623/doc34167.html�
http://ecocrop.fao.org/ecocrop/srv/en/home�
http://www.ext.colostate.edu/pubs/Garden/07237.html�
http://www.ca.uky.edu/hes/fcs/factshts/FN-SSB.025.pdf�
http://www.elika.net/datos/articulos/Archivo1090/berezi@%20Supl%20Alim.pdf�
http://wiki.elika.net/index.php/Complemento_alimenticio�

